
Har President,

esou weéi d’Chambersreglement et virgesait, bieden ech lech, dés parlamentaresch Fro un d’Madamm
Gesondheetsminister weiderzeleeden.

Am elektronesche Gesondheetsdossier (DSP) ass et sou, datt eisen Informatiounen no déi
vertraulech medezinesch Informatiounen ausschliisslech op Franséisch ugewise ginn, warend
den elektroneschen Impfpass (CVE) op Franséisch an Englesch verfiigbar ass. Dobéi sinn zu
Létzebuerg d'Létzebuergescht, d'Daitscht an d'Franséischt gldichberechtegt administrativ
Sproochen, woubdi d'Létzebuergescht d'Nationalsprooch ass. D'Englescht gehéiert dogéint net
zu den administrative Sprooche vum Land.

Am Hibléck op d'Zougdnglechkeet vu sensibelen Informatiounen am Gesondheetsberdich an op
de Prinzip vun der administrativer Meéisproochegkeet stellt sech d'Fro, ob dés
Sproochereegelung de berechtegten Erwaardunge vun de Bierger entsprécht.

An deem Zesummenhang géif ech der Madamm Gesondheetsminister gar follgend Froe stellen:

1. Kann d'Madamm Minister confirméieren, datt déi medezinesch Informatiounen am
elektronesche Gesondheetsdossier ausschliisslech op Franséisch ugewise ginn, warend
den elektroneschen Impfpass op Franséisch an Englesch verfligbar ass? Wa jo: Aus wéi
enge Grénn gouf dés Sproochereegelung gewielt?

2. Firwat ginn dés Informatioune generell net och op Létzebuergesch an/oder Diitsch
ugebueden, obwuel dés Sproochen administrativ Sprooche vu Létzebuerg sinn a vill
Létzebuerger éischter déi daitsch Begréffer kennen?

3. Ass d'Madamm Minister der Meenung, datt dés Praxis mam Prinzip vun der
Glaichberechtegung vun den administrative Sproochen an der émmer nees
ervirgehuewener Méisproochegkeet konform ass?

4. Wéi bewadert d'Madamm Minister d'Tatsaach, datt vill Létzebuerger Bierger weder
iwwer genuch Franséisch- nach Engleschkenntnisser verfiigen, fir hir medezinesch
Donnéeén ouni Schwieregkeeten ze verstoen? Gesdit si doranner e Problem fir
d'Verstandlechkeet an d'Zouganglechkeet vun désen Informatiounen?

5. Ginn et Plang, déi vertraulech Informatiounen am elektronesche Gesondheetsdossier
an den elektroneschen Impfpass an Zukunft och op Létzebuergesch an/oder Daitsch
verfligbar ze maachen? Wa jo, a wéi engem Zaitraum? Wa nee, firwat net?

Mat déiwem Respekt,

Fred Keup
Deputéierten





